SANGENNA’
m.lattanzio — m carola

SANGENNA’ SCIUOGLIE STU SANGHE
SCIUOGLIE ‘O SANGHE SANGENNA’
SANGENNA’ FERMA STU SANGHE
FERMA ‘O SANGHE SANGENNA’

‘NCOPP’E MMANE ‘E STI GUAGLIUNE CA S’ACCIRENO PE NIENTE
TRA ‘O SILENZIO E ‘A PAURA, MIEZZ'E PIAZZE E MIEZZ'’A GGENTE

DINT’ALLUOCCHIE E ‘NCOPP’A FACCIA ‘E NA FEMMENA NNUCENTE
MARTURIATA, ABBANDUNATA COMM’A NANIMA PEZZENTE

DINT’E FABBRICHE ABBUSIVE ADDO’ SE FATICA A NNIRO
CH’A MURI’ NUN CE VO’ NIENTE, COMME FOSSE ‘NU RESPIRO

SANGENNA’ SCIUOGLIE STU SANGHE
SCIUOGLIE ‘O SANGHE SANGENNA’
SANGENNA’ FERMA STU SANGHE
FERMA ‘O SANGHE SANGENNA’

D’E CRIATURE MASSACRATE DINT’E TERRE OCCUPATE
C’HANNO PERZO ‘A CASA, ‘E SUONNE E SO’ STATE ABBANDUNATE

SENZA CORE CA NUN SENTENO NE’ PIETA’, NE COMPASSIONE
QUANTA SANGHE MMIEZ’A GGENTE MANCO FOSSERO MUZZONE

CHISTU SANGHE CHE SAMMESCA CU ‘A TERRA, ‘O SOLE E ‘O MARE
SCENNE E SCORRE DINT’E VICHE, TENE NU SAPORE AMARO

SANGENNA’ SCIUOGLIE STU SANGHE
SCIUOGLIE ‘O SANGHE SANGENNA’
SANGENNA’ FERMA STU SANGHE
FERMA ‘O SANGHE SANGENNA’

SCIUOGLIE ‘O SANGHE, SANGENNA’ FALLO P’E BBUONE, P’E PUTIENTE
E SPERAMMO CA INT’O SANGHE CHI SAFFOGA SO’ ‘E FETIENTE

SANGENNA’ GUARDA STA TERRA CH’ERA LUCE ‘E PARAVISO
MO CE STANNO SULO GUERRE, SULO LACREME NCOPP’O VISO

PE LU SANGHE E PE LA TESTA CACCIA VIA CHESTI TEMPESTE
FACCIA GIALLA MA CI SIENTE, O T'"AVOTE E NUN FAI NIENTE

SANGENNA’ SCIUOGLIE STU SANGHE
SCIUOGLIE ‘O SANGHE SANGENNA’
SANGENNA’ FERMA STU SANGHE
FERMA ‘O SANGHE SANGENNA’
SANGENNA’ FERMA STI GUERRE
FIRME ‘E GUERRE SANGENNA’
SANGENNA’ SCIUGLIE STA PACE
SCIUOGLIE ‘A PACE SANGENNA’



